
Der Komtur und die Brider des Johanniterspitals in Hall beurkunden, dass
ihnen die Pfarrgemeinde in Eschental zur Deckung von Prozesskosten
bestimmte Einkiinfte zugewiesen hat.

Ohne Ortsangabe, 1293. Januar 12.

In nomine domini. Amen. Nos frater Ruckherus de Scheffawe commendator
et fratres hospitalis sancti Johannis Hierosolimitani domus in Hallis ad noti-
tiam universorum presentium inspectorum cupimus prevenire, quod cum pro
refusione octuaginta et trium librarum Hallensium, quas in causa, quam uni-
versitas parochie in Eschenthal nomine ipsius parochie movit domine Adel-
heidi relicte quondam Engelhardi de Enslingen, dinoscitur expendisse, ipsa
universitas nobis assignavit redditus eiusdem ecclesie infrascriptos videlicet:
dimidium mansum in Kiintzelspach, quem colit Heinricus dictus Schiitze et
Hartmudus dictus Unger, qui solvit annuatim viginti duos Hallenses IX ca-
seos valentes XVIII Hallenses duos pullos autumnales et dimidium maldrum
siliginis preter unam libram Hallensium, quam tollit et percipit plebanus in
Eschenthal, item bona dicti Gademan, que solvunt XI solidos et ITII Hallenses
dimidium maldrum siliginis IX caseos valentes XVIII Hallenses et IIII pullos
autumnales, item redditus quatuordecim pullorum autumnalium, qui dantur
de quibusdam agris sitis ibidem, item bona que possidet vidua dicta Heben-
streitin, que solvunt annuatim VIII solidos et V Hallenses duos simerinos
siliginis et unam metzam quintum dimidium caseum valentes IX Hallenses
unum pullum autumnalem unum pullum in nativitate domini et unum in
carnispernio, item redditus unius solidi Hallensium quem dat Herbordus de
agro sito ibidem, item redditus XII solidorum et VI Hallensium et IIII pullo-
rum autumnalium, quos dat Bentzo de Schubberg de quibusdam bonis, item
redditus unius libre Hallensium dandos in die beati Martini trium pullorum
autumnalium unius pulli in nativitate domini et unius in carnispernio quos
dat Hermannus dictus Niger de quibusdam bonis, item redditus XII soli-
dorum Hallensium quos dat Heinricus dictus Kerrer de Goggenbach in festo
sancti Martini de feodo sito ibidem, item redditus VIII solidorum Hallensium
quos dat vidua de Netzzelbach de prato et agro — ut eosdem redditus tollere
et percipere annis singulis debeamus tamdiu, donec de predictis octuaginta et
tribus libris Hallensium nobis et nostre domui ad plenum fuerit satisfactum,
addito ut quinque viri quos ipsa universitas ad hoc deputaverit, una nobiscum
aut cum fratribus qui processu temporis in ipsa domo nostra fuerint annis
singulis circa dominicam Invocavit super premissis debitis faciant rationem et

perceptis redditibus amputatis summam extunc faciant de residuis debitis et
solvendis. Postquam vero de predictis octuaginta et tribus libris Hallensium
nobis ac domui nostre ut predicitur fuerit satisfactum, extunc bona prenotata
omnia et singula sum suis usufructibus ad prefatam parochiam revertentur
libere et solute. Insuper est adiectum, quod cum redditibus decem solidorum
Hallensium, quos ipsa parochia in villa Goggenbach habere dinoscitur, et
aliis rebus quas ad hoc colligere poterit predicta universitas, lumen ardens
in ecclesia die noctuque habere debeat et finaliter procurare. Ut autem hec
omnia et singula cum suis condicionibus firma permaneant et inconvulsa,
has presentes literas honorabilis viri domini Syfridi abbatis de Camberg et
nostre domus sigillis dedimus communitas. Nos quoque Syfridus miseratione
divina abbas in Camberg ordinis sancti Benedicti ad petitionem honorabili-
um virorum commendatoris et fratrum dicte domus hospitalis in Hallis nec
non universitatis in Eschenthal sigillum nostrum presentibus apposuimus in
evidens testimonium premissorum.

Actum et datum anno domini millesimo ducentesimo nonagesimo tertio, pri-
die idus Januarii.

Nach Kopialbuch der Johanniterkommende Hall-Affaltrach von 1685, Bl. 54, Nr.
59.

Lagerort:
HStA Stuttgart

Signatur /Titel des Originals:
H 14 Nr. 155, BL. 54, Nr. 59

Regesten:
Zeitschrift Wiirttembergisch-Franken, Bd. 9, S. 79.

Weitere Angaben

Sprache:
Lateinisch

Ausstellungsort:
Ohne Ortsangabe

Ortsindex:
Comburg Wohnplatz (3320)
Comburg, Schwébisch Hall, SHA
Enslingen Wohnplatz (3443)
Enslingen, Untermiinkheim, SHA
Eschental Wohnplatz (2472)
Eschental, Kupferzell, KUN
Goggenbach Wohnplatz (2475)
Goggenbach, Kupferzell, KUN
Kiinsbach Wohnplatz (2478)
Kiinsbach, Kupferzell, KUN
Nesselbach Wohnplatz (3010)
Nesselbach, Langenburg, SHA
Schupperg Wiistung (21961)
Schupperg, Kiinzelsau, KUN, W
Schwibisch Hall Wohnplatz (3361)

Schwabisch Hall, SHA
Unterscheffach Wohnplatz (3488)
Unterscheffach, Wolpertshausen, SHA

